Anwar ajak umat Islam hayati semangat Ramadan

Putrajaya: Datuk Seri Anwar
Ibrahim mengajak umat Islam
menghayati Ramadan dengan
menyantuni masyarakat yang
kurang bernasib baik.

Perdana Menteri berkata, Ra-
madan juga menjadi madrasah
terbaik untuk meningkatkan
amalan, selain menggilap semu-
la kekuatan, keimanan, akhlak
serta disiplin diri.

“Sebab itu ada kupasan me-
ngingatkan Ramadan ini me-
ngupas permasalahan  etika
yang lebih luas, maknanya usa-
ha lebih, tambah sedekah, amal

jariah dan masing-masing mem-
punyai sedikit keupayaan me-
nyantuni masyarakat kurang
bernasib baik.

“Kalau ada semangat Rama-
dan ini, benar-benar hidup, ma-
salah dalam negara ini lebih
terkawal, begitu juga kalau kita
sudah uruskan keluarga di Ma-
laysia ini, kita bolehlah sam-
paikan kepada rakan kita di
luar,” katanya pada Majlis Per-
himpunan Bulanan Jabatan
Perdana Menteri di Dewan De
Seri Endon, PUSPANITAPURI
di sini, semalam.

Anwar turut menempelak se-
gelintir pihak yang mendakwa
beliau meringankan soal ibadah
kerana mengaitkan Ramadan
dari segi kesedaran, masalah
kemiskinan dan disiplin.

Malah, beliau turut menafi-
kan dakwaan kononnya tidak
mempedulikan nilai kerohani-
an apabila mengaitkan Islam
dari segi tatakelola.

“Apa guna masuk madrasah
(Ramadan), tetapi sama juga ke-
dudukan macam tahun lalu.
Masuk madrasah maksud dise-
kolahkan semula, masuk seko-

lah ada ujian, tetapi ujian kita
tidak meningkat (dari segi)
iman, akhlak, kekuatan sema-
ngat, disiplin tidak meningkat
sebab itu ujian Ramadan harus
menghasilkan peningkatan,”
katanya.

Sementara itu, Perdana Men-
teri berkata, Yang di-Pertuan
Agong, Sultan Ibrahim menza-
hirkan peringatan supaya ama-
lan pembaziran dielakkan se-
panjang Ramadan.

Dalam pada itu, Anwar juga
meminta isu pengiktirafan bak
kut teh serta pembukaan kantin

sekolah pada Ramadan tidak di-
perbesarkan.

Sebaliknya, Perdana Menteri
berkata, ruang yang ada digu-
nakan untuk melaksanakan wa-
cana dan perbincangan lebih se-
gar serta sihat.

“Saya bincang masalah pela-
buran (di luar negara), tetapi
balik Malaysia (isu) bak kut teh,
isu buka kantin sekolah bulan
Ramadan.

“Itu hangat diperkatakan seo-
lah-olah itu isu hidup mati ma-
ruah kita, saudara tahu inilah
keadaan dia,” katanya.



